
Lucas 10:1-20
Magandang Balita Biblia (MBBTAG)

1 Pagkatapos nito, pumili pa ang Panginoon ng pitumpu't
dalawa. Sila ay isinugo niya nang dala-dalawa sa bawat bayan
at pook na pupuntahan niya. 2 Sinabi niya sa kanila,
“Napakarami ng aanihin ngunit kakaunti ang mga mag-aani.
Idalangin ninyo sa may-ari ng aanihin na magpadala siya ng
mga mag-aani. 3 Humayo kayo! Isinusugo ko kayong parang
mga tupa sa gitna ngmgaasong-gubat.

Isinugoni Jesus angPitumpu'tDalawa

4 Huwag kayong magdala ng lalagyan ng pera, balutan, o
sandalyas. Huwag na kayong tumigil upang bumati
kaninuman sa daan. 5 Pagpasok ninyo sa alinmang bahay,
sabihinmuna ninyo, ‘Maghari nawa ang kapayapaan sa bahay
na ito!’ 6 Kung maibigin sa kapayapaan ang nakatira roon,
tatanggapin nila ang kapayapaan ninyo; ngunit kung hindi,
babalik sa inyo ang inyongpagbasbas.

7 Makituloy kayo sa bahay na iyon at huwag kayong
magpapalipat-lipat ng tinutuluyan. Kainin ninyo at inumin ang
anumang ihain sa inyo sapagkat angmanggagawa ay karapat-
dapat tumanggap ng sahod. 8 Pagpasok ninyo sa isang bayan
at tinanggap kayo, kainin ninyo ang anumang ihain sa inyo. 9
Pagalingin ninyo ang mga maysakit doon at sabihin sa mga
tagaroon, ‘Malapit na sa inyo ang kaharian ng Diyos.’ 10
Ngunit pagpasok ninyo sa isang bayan at hindi kayo
tinanggap, pumunta kayo samga lansangan nito at sabihin,

Magandang Balita Biblia (MBBTAG)

11 ‘Pati ang alikabok ng inyong bayan na dumikit sa aming
mga paa ay inaalis namin bilang babala sa inyo. Ngunit
pakatandaan ninyo, malapit na ang kaharian ng Diyos!’ 12
Sinasabi ko sa inyo, mas kahahabagan pa ang mga taga-
Sodoma kaysa bayang iyon saArawngPaghuhukom!”

13 “Kawawa kayo mga taga-Corazin! Kawawa kayo mga taga-
Bethsaida! Sapagkat kung sa Tiro at Sidon ginawa ang mga
himalang ginawa sa inyo, matagal na sanang nagdamit ng
sako at naupo sa abo ang mga tagaroon bilang tanda ng
kanilang pagsisisi. 14 Mas kahahabagan pa ang mga taga-Tiro
at taga-Sidon kaysa inyo saArawngPaghuhukom.

Babala samgaBayangAyawMagsisi

15 At kayong mga taga-Capernaum, nais pala ninyong itaas
ang inyong sarili hanggang langit? Ibabagsak kayo hanggang
sa daigdig ngmgapatay!

16 Sinabi ni Jesus sa kanyang mga alagad, “Ang nakikinig sa
inyo ay sa akin nakikinig, ang nagtatakwil sa inyo ay
nagtatakwil sa akin, at ang nagtatakwil sa akin ay nagtatakwil
sa nagsugo sa akin.”

17 Masayang-masayang bumalik ang pitumpu't dalawa.[b]
Iniulat nila, “Panginoon, kahit po ang mga demonyo ay
napapasunod namin dahil sa kapangyarihan ng inyong
pangalan.”

18 Sinabi sa kanila ni Jesus, “Nakita kong parang kidlat na
nahulog si Satanasmula sa langit.

Bumalik angPitumpu'tDalawa

19Binigyan ko kayo ng kapangyarihang tapakan angmga ahas
at mga alakdan, at daigin ang lahat ng kapangyarihan ng
kaaway; at walangmakakapanakit sa inyo. 20 Ngunit magalak
kayo, hindi dahil sa napapasunod ninyo ang masasamang
espiritu, kundi dahil nakatala sa langit ang inyong mga
pangalan.”



“Ako ay taimtim na magdarasal at 
makikibahagi sa gawaing misyon ng 
Diyos.”



1 Ilan, paano at saan
ipinadala ni Jesus ang 

Kanyang mga
alagad?

Lucas 10:1-20



2
Anong mga tagubilin
ang ibinigay sa mga

hinirang?

Lucas 10:1-20



3 Bakit pinigilan sila ni Jesus na
magdala ng anumang

kagamitan sa paglalakbay
at huwag batiin ang sinuman

sa daan? (v.4)

Lucas 10:1-20



4
Ano ang ulat ng pitumpu't

dalawa sa kanilang
pagbabalik? (v.17-20)

Lucas 10:1-20



1 Ano ang ibig sabihin ni Jesus 
nang sabihin niyang
“Isinusugo ko kayo na parang 
mga tupa sa gitna ng mga
lobo? (v.3)Bakit sila inutusang
magpahayag ng 
kapayapaan sa pagpasok sa
isang bahay? (v.5)

Lucas 10:1-20



2 Bakit inutusan ni Jesus 
ang mga alagad na
manatili sa iisang bahay, 
kumain at uminom ng 
kanilang ibinibigay at 
huwag lumipat sa bahay-
bahay?

Lucas 10:1-20



3 Bakit negatibong tumugon si
Jesus sa ulat ng pitumpu't
dalawa sa kanilang
pagbabalik? (v.17.-20)

Lucas 10:1-20



1

Lucas 10:1-20

Si Jesus bilang “Panginoon ng 
Pag-aani” ay tumatawag, 

nagsasanay at nagbibigay ng 
kapangyarihan sa Kanyang

mga hinirang. Itinuturing mo ba
ang iyong sarili na bahagi ng 
gawain ng Diyos sa Kanyang
malawak na bukid (misyon)? 

Bakit o bakit hindi?



2 Gaano kahalaga ang 
panalangin sa gawaing

misyon ng Diyos? Paano mo
magagawang ugaliin ang 

pagdarasal para sa misyon?

Lucas 10:1-20



3 Batay sa Lucas 10:1-20, 
paano mo tinitingnan ang 

iyong simbahan na
“gumagawa ng gawaing

misyon”? Paano ka 
makakasali dito?

Lucas 10:1-20



“Ako ay taimtim na magdarasal at 
makikibahagi sa gawaing misyon ng 
Diyos.”



Lucas 10:1-20

#4 11th Jamboree Street, Sacred Heart, Quezon City, Philippines

Worship Service Schedule: 9am
Livestream: Facebook and YouTube

